
						З пляцоўкі Вікікрыніцы

					

					


					
					
					Гэта старонка не была вычытаная
святле. Тады бегляцы зноў рушылі ў дарогу. Цемра спрыяла ім, і яны, маўкліва і моцна налягаючы на вёслы, панесліся да заходняга берагу. Суровыя абрысы гары, да якой яны накіроўваліся, не мелі ніякіх асаблівых прыкмет у вачах Дункана, але магікан увайшоў у выбраную ім гавань з упэўненасцю і дакладнасцю вопытнага кормчага.

Лодку зноў паднялі і занеслі ў лес, дзе старанна схавалі пад кучай галля. Падарожнікі ўзялі сваю зброю і рэчы, і разведчык заявіў Мунро і Хейварду, што і ён і індзейцы, нарэшце, гатовы ісці далей.






РАЗДЗЕЛ ХХІ




Бегляцы сыйшлі на бераг на граніцы мясцовасці, нават у цяперашні час менш вядомай жыхарам Штатаў, чым Аравійская пустыня або Сярэднеазіяцкія стэпы. Гэта была бясплодная, няроўная краіна, якая аддзяляла вобласць Шамплена ад вобласцей Гудзона, Магаука і св. Лаўрэнція. З тых часоў, пра якія гаворыцца ў нашым апавяданні, дзейны дух жыхароў абкружыў яе цэлым поясам багатых, квітнеючых паселішчаў, але ўглыб яе нават цяпер пранікаюць толькі паляўнічыя і дзікуны.

Аднак, Сакалінае Вока і магікане часта праходзілі па горах і далінах гэтай абшырнай пустыні і таму ўвайшлі ў яе з упэўненасцю людзей, якія прызвычаены да гэтых месц. Шмат гадзін прабіраліся падарожнікі па цяжкай дарозе,

					Катэгорыя: 	Не правераная




				

			
			
		

		
			

		 Апошняе змяненне старонкі адбылося 21:15, 2 студзеня 2023.
	Тэкст даступны на ўмовах ліцэнзіі Creative Commons Attribution-ShareAlike, у асобных выпадках могуць дзейнічаць дадатковыя ўмовы. Падрабязней гл. Умовы выкарыстання.

